Cerdd i’w chanu ar Charity Meistres. Rhybydd i bechaduriaid feddwl am awr angau, gan ystyried mor frau a darfodedig yw oes dyn.

1. 
Pob un sy ar enw Cristion, deffrowch, deffrowch, rai cleifion, clywch, 
I ’mofyn am drugaredd cyn delo’r diwedd dowch;

Na rowch mo’ch hyder ormod mewn syndod syn ar fyd fel hyn
Nad ydyw ond ail i farrug yn llithrig ar y llyn;
Meddyliwch am y siwrne yn ddigon bore, gore gwaith,

A hynny cyn i’r Ange tyn roi terfyn ar ein taith;

Tra byddo’r haul yn llewyrchu mae i ni enynnu am y ne’,

Nid oes dim hedd tan bared bedd ond pydredd lygredd le.

2. 
Cadd calon dyn o’r dechre ei themtio’n fawr, cwymp Adda i lawr 

A barodd hyn o lygredd drwy fuchedd waeledd wawr, 

A’r galon oedd dir gole dan fronne’r rhain cyn amser Cain

Nes hau o’r gelyn ynddi ryw arw ddrysni o ddrain;

A’r drain yw’r call bicelle sydd i’n calonne ninne yn awr,
Sef gormod chwant sy’n rhwystro cant i’r llwyddiant meddiant mawr;

Pan heuer hade ffrwythlon yn y galon ddicllon ddwys

Mae’r drain yn fawr i’w dal i lawr tan ddirfawr boenfawr bwys.

3. 
Ond hyn yw’r ystyr ore i bob rhyw ddyn a’i caro ei hun
Weled O! mor waeledd neu lygredd ydy ei lun, 

A meddwl mai’r un moddion y gwnaed pob rhai o’r pridd a’r clai

A byrred ydyw’r terfyn pwy’n sydyn yma sai’;
Y mwya’ ei barch a’i olud sydd yma yn glyd mewn bywyd byr 

Debyge fe na lithre o’i le ond fel ewyn tonne y tyr;
Ni phery ei fonedd funud, ni cheidw ei olud enbyd o
Mo’r dyn ’r un fan heb fynd i’r llan i’r graean tan y gro.

4. 
Dirybudd yw awr ange, a pham, i ni o gnawdol fri, 

Na chofiwn yn ein cryfder y daw ei hamser hi,

A hyn ar bryd na wyddon, fel Samson Gawr, Goleia fawr?
Pan ddaeth yr Ange i’w taro gwnâi i’r rheini lithro i lawr;
Brenhinoedd mwya’ eu cryfder pan ddêl tan sêr eu hamser hwy, 
Petai’r holl fyd i’w cadw’n glyd ni chaent un munud mwy;
Ni thycie gwŷr mewn arfe yn erbyn Ange modde maith,
Ni ateba un dyn ond trosto ei hun ar derfyn dygyn daith.

5. 
Cyffelyb ydyw’r Ange i saer di-oed mewn llwyn o goed

Yn rhifo ei brenie deunydd, rhai beunydd o bob oed;

Rhai glas brenie o’r bronnydd a dyr i lawr, rhai’n glampie mawr, 
Rhai egin coed rhywiogedd, rhai’n henedd waeledd wawr;

Eu deunyddio mewn dawn addas, at ei bwrpas urddas yw,
A phob pren da ei gadw a wna, rywioca’ rhwydda’ rhyw;
Gwobr union i geubrenni, fe hel y rheini i losgi’n lân, 

Eu diwedd trwch, a llosgi yn llwch eu tegwch yn y tân.

6. 
Ac felly ange yw terfyn pob cnawdol ddyn, mae fo ynddo ynglŷn,
Yr ifanc fab arafa’ a’r feinir lana’ o lun,
A’r plentyn bach wrth sugno ar fron ei fam, hawdd deall pam, 

Tyr Ange ei oes cyn fyrred, cyn gallu cerdded cam;
Tyr Ange’r dynion nerthol sydd fwya’ llwyddol ym mhob lle,

Tyr yn y man yr hen a’r gwan sy’n anniddan dan y ne’;
Y brenin mawr cadarna’, tyr Ange ei yrfa, doetha’ dyn,
Ac yno heb wawd tyr Ange ei frawd sydd bur dylawd ei lun.

7.  
Yn awr mewn nerth ac iechyd fe ddyle dyn ei holi ei hun

A golchi’r galon gnawdol anllesol iawn ei llun;

Nid dyled clwy’ na dolur ar briddyn brau yw edifarhau, 
Cyn llesgedd glafedd glefyd rhoi ein llawnfryd ar wellhau;

Os treulio’r dydd trwy bechu a mynd ar glafwely i grefu ar Grist,
Och! dyna’r fawr ddeuddegfed awr mewn moddion trymfawr trist,
Sef awr y ffôl forynion y gwnâi’r Oen cyfion eu nacáu,
Am aros cyd caen’ fynd o’r byd i ddiodde’ clefyd clau.

8. 
Ni chymer rhai mewn iechyd mo’r amser clau i edifarhau 

Gan geisio’r byd yn bendant mewn llwyddiant i’w gwellhau;
Seguryd ysig arw mewn clefyd sydd i’r galon brudd 

Yn gorfedd tan ei gyrfa, y cryfa’ a grycha ei grudd; 

Gole’r dydd sy’n darfod a’r nos yn dyfod, ddyfnod ddu, 
A’r dyn ar daith heb ddechre ei waith ymysg ei lanwaith lu;
Rhy hwyr y munud hwnnw fydd dechre galw ar enw’r Iôn,
Ei ddolur clau fydd i’w lesgáu, ni wiw nesáu na sôn.

9. 
Rhai eraill sy’n rhy oeredd heb feddwl fawr pa bryd yw’r awr

Nes y trawo Ange o’r diwedd nhw yn llwyredd yn y llawr;
Mae’n taro rhai mewn tiroedd â’r cledde trwm a’i ddwylo plwm 
I feirw mewn un munud, dychrynllyd synllyd swm;
Fe alle’r rheini syrthio heb feddwl ceisio dyddio â Duw
Na dim o’u bryd ond pethe’r byd mewn cleifyd yn eu clyw;
O! Dduw, pa dristwch calon na ystyrie dynion, rwyddion rai,
Gan ddal i’w co’ air Duw bob tro a cheisio llithro llai?
10. 
Rhowch flaenffrwyth nerth a chryfder yn aberth hedd i arlwyo’r wledd, 

Clefydon a dolurie yw’r llwybre i barthe’r bedd;

On’d haws i rai mewn iechyd rhag Pharo ffoi ac ymbaratoi 

Na’r dyn fo’n ffaelio symud gan glefyd wedi ei gloi?
Dydd gras sydd gwedi darfod a’r nos yn dyfod, syndod syn,

Bydd oer ei gri, a Christ i ni sydd yn cyhoeddi hyn;
Y neb a wrthwynebo ei natur gan rodio ei lwybyr yn ei le,
I’r rhain dan go’ o’i freiniol fro mae Crist yn addo’r ne’.

Cerdd yw chanu ar Charity Meisres.

1. 

Pob un sy’ ar enw Cristion, deffrowch, deffrowch

Rai cleifion clowch, i mofyn am drugaredd,

Cyn delo diwedd dowch;

Na rowch mo’ch hyder ormod mewn syndod syn

Ar fyd fel hyn, nad ydi ond ail i farig,

Yn llithrig ar y llyn:

Meddyliwch am y siwrne, yn ddigon bore gore gwaith,

A hynny cyn, i’r ange tyn, roi terfyn ar ein taith;

Tra bytho’r haul yn ll’wrchu mae i ni enynu am y ne’,

Nid oes dim hedd tan bared bedd ond pydredd lygreddle.

2. 

Cadd calon dyn o’r dechreu ei themptio’n fawr,

Cwymp Adda i lawr, a barodd hyn o lygredd,

Drwy fuchedd waeledd wawr, a’r galon oedd dir gole,

Dan fronne y rhain cyn amser Cain,

Nes hau o’r gelyn ynddi ryw arw ddrysni o ddrain;

A’r drain yw‘r call biccellau,

Sydd i’n calonne ninne yn awr;

Sef gormod chwant sy’n rwystro cant,

I’r llwyddiant meddiant mawr;

Pan hauer hadau ffrwythlon yn y galon, ddiclon ddwys,

Mae’r drain yn fawr yw dal i lâwr tan ddirfawr boen-fawr bwys.

3. 

Ond hyn yw’r ystyr ore i bob rhyw ddyn,

A’i cario’i hun, weled, O mor waeledd,

Neu lygredd ydi ei lun, a meddwl mai yr un moddion,

Y gwneud pob rhai, o’r pridd a’r clai,

A byrred ydyw’r terfyn, pwy’n sydyn ymma sai;

Y mwya’i barch a’i olud, sydd ymma’n glud,

Mewn bywyd byr, debygai fe, na lithre o’i le,

Ond fel ewyn tonne y tyrr:

Ni pheri ei fonedd funud, ni cheidw ei olud enbŷd o;

Mo’r dyn yr un fan, heb fynd i’r llan i’r graen tan y gro.

4. 

Di rybyd yw awr ange, a pham i ni o gnawdol fri,

Na chofiwn yn ein cryfder y daw ein hamser hi;

A hyn ar bryd na wyddom, fel Sampson gawr,

Goliah fawr, pan ddaeth yr ange yw taro,

Gwnae i rheini lithro i lawr.

Brenhinoedd mwa’u cryfder pan ddel tan ser,

Eu hamser hwy, py dae’r holl fyd, i’w cadw’n glud,

Ni chaent un munud mwy.

Ni thyccie gwyr mewn arfe yn erbyn ange modde maith

Ni atteba un dyn on trosto ei hun,

Ar derfyn dygyn daith.

5. 

Cyffelyb ydyw’r ange, i saer di oed,

Mewn llwyn o goed, yn rhifo ei brenie deunydd,

Rhai beunydd o bob oed;

Rhai glas brenie o’r bronnydd, a dyrr i lawr,

Rhai’n glampie mawr, rhai egin coed rhywlogedd,

Rhai’n henedd waeledd wawr;

I ddeunyddio mewn dawn addas, at ei bwrpas urddas i’w [  ]

A phob pren da, ei gadw a wna,

[   ]ywiocca rhwydda rhyw:

Gwobr union i geubrenni, fe hel y rheini,

I losgi yn lan, eu diwedd trwch,

I llosgi yn llwch, eu tegwch yn y tan.

6. 

Ac felly angeu yw terfyn pob cnawdol ddyn,

Mae fe ynddo ynglun, yr ifangc fab arafa.

A’r feinir lana o lun.

A’r plentyn bach wrth sugno ar fron ei fam,

Hawdd deall pam, tyrr ange ei oes cyn fyrred,

Cyn gallu cerdded cam.

Tyrr angeu’r dynion nerthol,

Sydd fwya llwyddol ymhob lle,

Tyrr yn y man, yr hen a’r gwan,

Sy’n anniddan dan y ne’.

Y brenin mawr cadarna, tyr ange ei yrfa doetha dyn;

Ac yno heb wawd, tyrr angeu ei frawd,

Sydd dylawd ei lun.

7.  

Yn awr mewn netrh ac iechyd, fe ddyle dyn,

Ei holi ei hun, a golchi’r galon gnawdol,

Anllesol iawn ei llun;

Nid dyled clwy na dolur, a’r briddyn brau.

I’w edifarhau, cyn llesgedd glafedd glefyd,

Rhoi’n llawnfryd ar wellhau;

Os treulio’r dydd trwy bechu a mynd ar glaf welu,

I grefu ar Grist; och dyna’r awr ddeuddegfed fawr, 

Mewn moddion trymfawr trist.

Sef awr y ffol forwynion y gwnae’r Oen cyfion,

Ei naccau; am aros cyd, caen fynd o’r byd,

I ddioedde clefyd clau.

8. 

Ni chymmer rhai mewn iechyd mor amser clau,

I edifarhau, gan geisio’r byd yn bendant,

Mewn llwyddiant yw gwellhau.

Segurud yssig arw, mewn clefyd sydd,

I’r galon brudd, yn gorfedd tan y gyrfa.

Y cryfa a grycha eu grudd, golau’r dydd sy’n darfod,

A’r nos yn dyfod ddyfnod ddu, a’r dyn ar daith,

Heb ddechre ei waith, ymysg ei lanwaith lu.

Rhy hwyr y munud hwnnw, fydd dechre’ galw,

Ar Enw yr Iôn; ei ddolur clau, fydd yw lesghau,

Ni wiw neshau na son.

9. 

Rhai eraill sy’n rhy oeredd, heb feddwl fawr,

Pa bryd yw yr awr, nes y trawo ange o’r diwedd,

Nhw yn llwyredd yn y llawr.

Mae’n taro rhai mewn tiroedd, a’r cledde trwm,

A’i ddwylo plwm, i feirw mewn munud,

Dychrynllyd synllyd swm.

Fe alle y rheini yn syrthio, heb feddwl ceisio,

Dyddio a Duw; na dim o’u bryd ond pethau’r byd,

Mewn claufyd yn eu clyw.

O Dduw pa dristwch calon, na ystyrie dynion,

Rwyddion rai; gan ddal yw co,

Air Duw bob tro, a cheisio lithro llai.

10. 

Rhowch flaen ffrwyth nerth a chryfder,

Yn aberth hedd i arlwyo’r wledd,

Clefydon a doluriau, iw’r llwybre i barthe’r bedd;

Ond haws i rai mewn iechyd, rhag Pharoh ffoi,

Ac ymbarattoi, na’r dŷn fo’n ffaelio symmud,

Gan glefyd wedi ei gloi.

Dydd gras sydd gwedi darfod, a’r nos yn dyfod,

Syndod syn; bydd oer ei gri,

A Christ i ni sydd yn cyhoeddi hyn.

Y neb a wrthnebo ei natur, gan rodio ei lwybur,

Yn ei le; i rhain dan go, o’i freiniol fro,

Mae Crist yn addo’r Ne.

Huw Jones a’i cant

Teitl yr wynebddalen

Rhybydd i bechaduriaid feddwl am awr angeu, gan ystyried mor frau a darfodedig yw oes dyn.
Y testun

Argraffwyd yn yr Amwythig gan Stafford Prys (fl. 1758–82) tros Huw Lewis. Gwelir y dyddiad 1765 mewn print ar yr wynebddalen. Y mae testun Bangor 15 (13) yn anghyflawn.

